
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

রাম-খেল-তিলক-সিং।




 এক মুদীর এক মেয়ে ছিল। মুদী সকলের কাছে গল্প করে বেড়াত যে “আমার মেয়ে যেমন কাজ করে, তেমন আর কেউ পারে না।” একদিন সে রাজামশাইয়ের কাছে বড়াই করে বল্ল “আমার মেয়ে চড়কা দিয়ে খড় থেকে সোনার সুতা বানাতে পারে।” রাজা খুব টাকা ভাল বাস্তেন। একথা শুনে তিনি বল্লেন, “সত্যি? তাহলে তােমার মেয়েকে কাল আমার বাড়ী নিয়ে এস।”

 মুদীত ভারি মুস্কিলে পড়্ল। সত্যি সত্যি করে কি আর খড় থেকে সােনার সুতা হয়? মুদী শুধু বড়াই করবার জন্য ও কথাক বলেছিল। কিন্তু রাজা মশাইএর হুকুম, কাজেই এখন আর কি করে। পরদিন সে তার মেয়েকে নিয়ে রাজার বাড়ী গেল। রাজা সেই মেয়েকে এক ঘরে নিয়ে গেলেন। সে ঘর ভরা কেবল খড়, আর এক কোনে একটা চড়কা আছে। সেই চড়কা আয় খড় দেখিয়ে রাজা বল্লেন “কাল সকালের মধ্যে এই সমস্ত খড় কেটে সােনার সুতা বানিয়ে রাখ্বে। যদি না পার তবে তােমাকে কেটে ফেল্ব।”

 রাজা মশাই চলে গেলে, মেয়েটি বসে বসে কাঁদ্তে লাগ্ল। সেত জানেনা কি ক’রে খড় থেকে সােণার সুতা করতে হয়। আর রাজা মশাই বলেছেন, না পার্লে তাকে কেটে ফেল্বেন! তাই সে মাটিতে গড়াগড়ি দিয়ে কেবলি কাঁদ্তে লাগ্ল।

		 এই পাতা শেষ সম্পাদিত হয়েছে ১৫:১০টার সময়, ৬ সেপ্টেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

